
La Refurmaziun en la Val Mesauc (1550-1570

Cardinal Borromeo ha dumagna las emprovas

DA GUIU SOBIELA-CAANITZ

M lIs success dala Refurmaziunenlas
Trais Lias eran usché gronds ch’ins
emblida savens las disfatgas. Ina char-
ta geografica da las confessiuns suen-
ter ils Scumbigls grischuns mussa
dentant che grondas parts da laLia Gri-
scha eran restadas tuttafatg catolicas.
La Svizra catolica ha fatg valair sia in-
fluenza enlas chastellanias da I'actual
chantun Tessin. Roma ha impedi la de-
rasaziun da la cretta evangelica en las val-
ladas lumbardas che manavan als pass al-
pins. Cardinal Carlo Borromeo (1538-
1584), naschi ad Arona en l'actuala pro-
vinza da Novara, archuvestg da Milaun
davent da 1564, declera sontg il 1610,
commemora ils 4 da november, ha pro-
movi la cuntrarefurma era suror ils cun-
fins da sia archidiocesa. 11 1581 ha el fatg
«in viadi da missiun en il Mesauc ed en
la Val Calanca, nua ch’el ha instrada in-
quisiziuns rigurusas e sanguinusas cunter
eretics (...). Cun lintent da meglierar
linstrucziun ela disciplina dal clerus e da
franar a medem temp la diffusiun dal
protestantissem, (...) ha Blorromeo]
funda a Milaun il Collegium Helveti-
cum, destini a la furmaziun dal clerus
svizzer» (1). Listoricher Marco Marcacci
(S. Vittore), commember da la redacziun
da I’cArchivio Storico Ticinese» (Blinzu-
na), ha gist scrit en ils «Quaderni gri-
gionitaliani» 3-2017 (2) in artitgel inti-
tula: «La Riforma protestante in Mesol-
cina e Val Calanca, gia lezza giada parts
da la diocesa da Cuira. Marcacci: «Cun
visitar 1583 la Val Mesauc ha l'arch-
uvestg milanais chattd anc insaquantas
persunas che sa definivan refurmadas,

ma cunzunt ina vallada dumagnada da
I'ignoranza e da la superstiziun, da la de-
cadenza morala e da l'indifferenza reli-
giusa (...). Il coc refurma era concentra

a Mesocco» (pp. 73-74).

Plevon Giovanni Beccaria
Lautur punctuescha: «La preschientscha
refurmada en la vallada e las emprovas ca-
tolicas da la disturbar eran stretgamain
colliadas cun las sventiras da la cuminan-
za protestanta da Lucarn (...). 11 1549 ha
preditgant Giovanni Beccaria [11580],
sia principala persunalitad, stui s'esiliar,
Iemprim a Roveredo e lur a Mesocco. La
Val Mesauc era per el duplamain cunve-
gnenta: Ella fascheva part da las Trais
Lias, nua che mintgin astgava confessar
I'atgna cretta catolica u refurmada, sa ba-
sond sin las cunvegnas da 1524 e 1526.
Dal Mesauc pudev’ins arrivar a Lucarn
en paucas uras, pia mantegnair (...) il
contact cun ils concrettaivels restads sin
la riva dal Lago Maggiore. Giovanni Bec-
caria era naschi enturn 1511 e derivava
d’ina famiglia milanaisa che steva a Lu-
carn, nua ch’el aveva da scola (...). Enla
Val Mesauc ha el vuli crear in avantpost
per derasar la Refurmaziun vers I'Ttalia
(...). Mesocco aveva dentant chala cun la
messa perquai ch’ins na leva pli pajar ils
spirituals; quai na muntava atgnamain
betg che la glieud fiss persvasa da la duc-
trina nova (...). Beccaria era 'emprim
mo in scolast; il zercladur 1550 ha la Si-
noda retica retschet el, lur ha el survegni
P'uffizi da preditgant a Mesocco, tar la
minoritad refurmada. Sia activitad ha
alarma immediat ils trais chantuns cato-
lics che guvernavan la chastellania da
Blinzuna e temevan ina pussaivla ‘infec-

ziun’ protestanta en 'actual chantun Tes-
sin. I1 1554 ¢én ils landfocts catolics e la
glieud da Lucarn sagitads perquai che
blers refurmads dal lieu avevan tramess
lur uffants a scola tar Beccaria (...) e re-
fusa da clamar enavos els» (pp. 67-68).
111555 ¢ el tuttina i a star a Turitg, ma ils
refurmads da Mesocco han svelt giavi-
scha in preditgant. Il 1559 ¢ el puspe
turn sco preditgant en il Mesauc, dalon-
der ch’el ¢ dentant vegni stgatscha il no-
vember 1561 sin intervenziun dals cato-
lics» (3). La «decisiun da la Dieta cumi-
naivla da las Trais Lias, favuraivla als re-
furmads (favrer 1561)» (Marcacci, p. 71)
r’ha tuttina betg gida.

Preditgant refurma scumanda
Beccaria n'era betg I'unic refurma scola
dal Mesauc. Giovanni Antonio Viscardi,
oriund da Vigezzo sper Domodossola,
era «marida cun Caterina Muralto, com-
membra d’'ina da las famiglias refurma-
das las pli influentas e bainstantas da Lu-
carn» (p. 69). Dentant ¢ el vegni bandi-
scha da Lucarn sco «ester» ed ha da sco-
la a Roveredo suenter 1554. «Il 1561 &
Vliscardi] apparentamain vegni recepi
sco burgais da Roveredo ed ha perquai
pudi restar en il Mesauc. Il 1572 ha el
perd stul fugir da la repressiun cuntrare-
furmatorica exequida da Carlo Borro-
meo» (4). Beccaria da sia vart «& puspe
turna a Mesocco sco preditgant il 1570.
Ils manaders da la Lia Grischa han giavi-
schi immediat ch’el svaneschia, e quai
cun il sustegn influent dal cardinal: Lez
era sentupa il settember en il chantun
Uri cun l'uvestg da Cuira e cun auters
prelats dals chantuns catolics. Uvestg e
cardinal han scrita la glieud dal Mesauc,

giavischond d’allontanar Beccaria e Vi-
scardi; quai ¢ daventa, malgra ils plants
da la Dieta cuminaivla da las Trais Lias
(...). Il protocol da la sinoda da Cuira
(1585) menziuna il giavisch dals refur-
mads dal Mesauc d’avair in bab spiritual
(...), quai han ins repeti 1606 ¢ 1608. La
sinoda ha nomina Peter Zeuth da Bravu-
ogn preditgant dal Mesauc, assisti per
dus mais d’Antonio Andreoscha, il qual
saveva talian. Intervegnids én lur ils
chantuns catolics, il nunzi e schizunt il
guvernatur da Milaun, lez [probabla-
main in Spagnol, G. S.-C.] ha smana-
tscha da scumandar als Grischuns d’im-
portar rauba dal ducadi da Milaun» (p.
72). La Vuclina, subdita da las Trais Li-
as, tanscheva enfin a la fortezza da Fuen-
tes. Marcacci fa ancallusiun ad in relasch
da Viscardi che dat quaida da savair da-
pli: «In manuscrit da meditaziuns davart
la ‘Brev als Romans’ [da Paulus] menziu-
ni da [Conradin] Bonorand [teolog ru-
mantsch, 1914—1996] e conserva en la
Biblioteca Vadiana da Son Gagl» (p. 72).
La nota 28 numna e datescha lez docu-
ment: «Pie et christiane meditationi et
orationi formate sopra la epistola di san
Paolo a i Romani (...), Mesocco, 28 da
december 1572».

In chapitel da la storia europeica
Marcacci ha intitula sia conclusiun: «Le
possibii ragioni dell’insuccesso» (p. 72).
El rapporta: «Suenter sia visita il novem-
ber 1583 en la vallada ha cardinal Borro-
meo tramess a Roma ina glista nominala
dals ‘eretics’ che stevan 1a lezza giada. La
glista cumpigliava var quaranta nums da
persunas u da chasadas (...): Ventgasis a
Mesocco, quatter a Soazza, trais a Lostal-

lo ed a Grono, duas a Roveredo, Cama e
Calanca, ina a Verdabbio (...). Mo a Me-
socco era nada ina cuminanza evangelica
(...) minoritara (...). Ins ha declera
Iadesiun pli vasta a Mesocco cun ils con-
tacts pli intensivs da la vallada auta cun
la glieud da Valragn gia refurmada (...).
Ma la maioritad da vischnancas ed auto-
ritads fascheva adina opposiziun a la Re-
furmaziun, tant pli cun il ferm sustegn da
commembers influents da la Lia Grischa,
cunzunt 'avat da Mustér, plinavant dals
chantuns catolics da la Svizra centrala,
dals uvestgs e dals represchentants dad
ierarchias catolicas colliadas cun pussan-
zas estras» (p. 73). Cunzunt ils Habs-
burgais da Madrid e da Vienna sustegne-
van la cuntrarefurma. En la Val Mesauc
nadevi nagina pussanza seculara da la ba-
selgia catolica. «Lignoranza e la decaden-
za spirituala dala vallada (...) n’eran tut-
tina betg favuraivlas a la Refurmaziun:
Lezza pretendeva in ferm engaschi moral
e spiertal dal pievel. La curta ed invana
tentativa da derasar la cretta nova en il
Mesauc ¢ senz’auter in chapitel da listor-
gia europeica en il contex dals conflicts
politics e religius dal 16avel tschienta-

ner (p. 73).

